
ᑐᓴᖅᓯᒪᔭᕗᑦ 
ᐅᓂᒃᑳᓕᐊᑦ ᓇᐃᓈᖅᓯᒪᔪᑦ

ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ 
ᓄᓇᓕᑦᑎᓐᓂ 

ᑖᓐᓇ ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᓄᓇᓕᑦᑎᓐᓂ: 
ᑐᕌᒋᔭᐅᔪᑦ ᐃᓄᐃᑦ ᒪᒃᑯᒃᑐᓄᑦ ᐊᒻᒪᓗ ᓯᖓᐃᔪᓄᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 
ᐃᓅᑦᑎᐊᕐᓂᕐᒧᑦ ᐱᓕᕆᐊᔅᓴᖅ ᑲᑎᖃᑎᒌᓐᓂᕐᒧᑦ ᐅᓂᒃᑳᓕᐊᑦ ᐋᖅᑭᒃᑕᐅᓯᒪᔪᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ (ᐸᐅᒃᑑᑎᑦ), ᓄᕕᐱᕆ 2020. 

ᐊᑕᖏᖅᓯᒪᔪᒃᑯᑦ ᑎᑎᕋᖅᓯᒪᔪᑦ ᐅᓂᒃᑳᓕᐊᓄᑦ ᐱᔭᐅᔪᓐᓇᖅᑐᑦ ᐅᕙᓂ.

ᖁᔭᓕᕗᒍᑦ ᐃᑲᔪᖅᑕᐅᓐᓂᕆᓚᐅᖅᑕᑦᑎᓐᓂᒃ ᑕᒪᐃᓐᓄᑦ ᐱᔨᑦᑎᕋᖅᑎᐅᔪᓄᑦ, 
ᓄᓇᓕᖕᓄᑦ ᐊᒻᒪᓗ ᐃᓄᐃᑦ ᐱᖃᑕᐅᒪᐅᖅᑐᑦ ᐅᖃᐅᓯᖃᓚᐅᖅᑐᓂᑦ 
ᐃᓱᒪᒋᔭᒥᓂᒃ ᒫᓐᓇᐅᔪᖅ ᐋᖓᔮᕐᓇᖅᑐᖅ ᐱᕈᖅᑐᑦ ᖃᓄᐃᓕᖓᓂᕆᔭᖓᓂ 
ᓂᒋᐊᓂ ᐃᓂᒋᐊᕐᕕᐅᔪᓂᑦ ᐃᓄᐃᑦ ᓄᓇᖓᓕᒫᖓᓂᒡᓗ. 

ᓱᒻᒪᑦ ᐱᓕᕆᐊᕆᕕᑎᒍ
ᖃᐅᔨᒪᔪᒍᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ ᐃᓄᐃᑦ ᓄᓇᓕᖏᓐᓂ. ᖃᐅᔨᒪᖃᑕᐅᔪᒍᒃ 
ᐋᖓᔮᕐᓴᖅᑐᑦ ᐱᕈᖅᑐᒥᓃᑦ ᐱᔾᔪᑎᖃᕈᓐᓇᖅᑐᑦ. ᐃᑉᐱᒍᓱᒃᑐᒍᑦ, ᒫᓐᓇᓵᖅ ᒪᓕᒐᙳᖅᑎᑕᐅᔪᓄᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ, ᐃᓕᓐᓂᐊᕐᓇᖅᓯᔪᖅ ᐃᓄᓐᓂᑦ ᖃᓄᖅ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ 
ᐱᔾᔪᑎᖃᕐᒪᖔᑕ ᐃᓅᓯᖏᓐᓄᑦ ᐊᒻᒪᓗ ᑕᐃᒪᐅᑎᑦᑎᒋᐊᕐᓗᒋᑦ ᐊᑐᐃᓐᓇᐅᔪᓐᓇᖅᑐᓂᒃ ᐊᒻᒪᓗ 
ᖃᐅᔨᒪᔭᐅᔪᓂᒃ ᐃᑲᔫᑎᒋᓂᐊᕐᓗᒋᑦ ᐃᓱᒪᒃᓴᖅᓯᐅᕈᑎᔅᓴᖏᓐᓄᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ 
ᐋᓐᓂᐊᖅᑕᐃᓕᒪᓂᕐᒧᑦ ᐃᓚᒋᔭᖏᓐᓄᑦ.

ᐊᐱᕆᓚᐅᖅᑐᒍᑦ ᐃᓄᓐᓄᑦ ᐅᖃᐅᓯᖃᖁᓪᓗᒋᑦ (ᑲᑎᖃᑎᒌᓐᓂᖅ)
ᑐᑭᓯᐊᔭᕆᐊᖃᖅᑐᒍᑦ ᖃᐅᔨᒪᔭᐅᔪᓂᑦ, ᖃᓄᐃᓕᖓᔪᓄᑦ ᐊᒻᒪᓗ ᐃᓕᖅᑯᓯᕆᔭᐅᔪᓄᑦ ᒪᒃᑯᒃᑐᓂᑦ 
ᐊᒻᒪᓗ ᐊᖓᔪᖅᑳᙳᕐᓂᐊᖅᑐᓄᑦ ᐃᓚᖃᖅᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐱᐊᓂᓐᓂᐊᕐᓗᒋᑦ 
ᑐᕌᒋᔭᕗᑦ  ᐊᒻᒪᓗ ᓄᖑᑎᕆᕙᓪᓕᐊᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐊᑦᑕᕐᓇᖅᑐᑦ. 
ᑕᒪᓐᓇ ᑐᑭᓯᐊᔾᔪᑎᔅᓴᐃᑦ ᐃᑲᔫᑎᖃᕐᓂᐊᖅᑐᑦ ᐅᕙᑦᑎᓐᓄᑦ ᓯᕗᒧᐊᕐᓂᕐᒧᑦ ᑐᑭᓯᓇᑦᑎᐊᖅᑐᓂᒃ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᓄᖑᑎᕆᕙᓪᓕᐊᓂᕐᒧᑦ ᐱᔾᔪᑎᒋᓂᐊᕐᓗᒋᑦ.

ᖃᓄᖅ ᐊᐱᖅᓱᕐᓂᕆᓚᐅᖅᑕᕗᑦ ᐃᓄᓐᓄᑦ ᐅᖃᐅᓯᖃᖁᓪᓗᒋᑦ
ᔭᓄᐊᕆᒥᑦ ᓄᕕᐱᕆᒧᑦ 2020, ᑲᑎᖃᑎᖃᓚᐅᖅᑐᒍᑦ ᐃᓄᐃᑦ ᐊᕐᓇᐃᑦ (ᓯᖓᐃᔪᑦ ᐅᕝᕙᓘᓐᓃᑦ 
ᐃᕐᓂᓐᓂᐊᖅᑐᓄᑦ ᐅᑭᐅᖏᓐᓂ), ᐊᐃᑉᐸᖏᑦ, ᐊᒻᒪᓗ ᒪᒃᑯᒃᑐᑦ ᐊᒻᒪᓗ ᐃᓐᓇᕈᖅᐸᓪᓕᐊᔪᓄᑦ  
(18-29 ᐅᑭᐅᓖᑦ) ᐃᓄᐃᑦ ᓄᓇᓕᒫᖓᓂ ᐊᒻᒪᓗ ᓄᓇᓕᐸᐅᔭᑦ ᓴᓂᐊᓂᕐᒥᐅᑕᓂᒃ.

ᑲᑎᖃᑎᒌᓐᓂᖅ ᐃᓚᖃᓚᐅᖅᑐᑦ ᑐᕌᒋᔭᐅᔪᓄᑦ ᑲᑎᒪᓂᖅ, ᖃᕋᓴᐅᔭᒃᑯᑦ ᖃᐅᔨᓴᕐᓂᖅ ᐊᒻᒪᓗ 
ᐊᐱᖅᓱᕐᓂᖅ. 

ᐃᓄᐃᑦ ᓄᓇᓕᒥᐅᑕᐃᑦ ᓇᔪᕐᕕᒋᔭᖏᑦ ᐅᖃᐅᓯᖃᓚᐅᖅᑐᑦ ᐅᕙᑦᑎᓐᓄᑦ: ᑲᖏᖅᖠᓂᖅ, 
ᐃᖃᓗᒃᑑᑦᓯᐊᖅ, ᐊᑐᕙ, ᓰᓐᑦ ᔮᓐᔅ, ᐃᓄᕕᐊᓗᐃᑦ ᓄᓇᖓᑦ, ᓄᓇᕕᒃ ᓄᓇᖓᑦ, ᐃᑦᒪᓐᑕᓐ, ᒪᓐᑐᕆᐊᓪ 
ᐊᒻᒪᓗ ᕿᑭᖅᑖᓗᒃ ᓄᓇᖓᑦ.

ᑐᓴᖅᓯᒪᔭᕗᑦ
ᑲᑎᓪᓗᒋᑦ, ᑲᑎᖃᑎᖃᓚᐅᖅᑐᒍᑦ 496 
ᐃᓄᓐᓂᑦ (ᓄᓇᙳᐊᖅ ᑕᑯᑎᑦᑎᔪᖅ 
ᓇᒥᕐᒥᐅᑕᐅᔪᓄᑦ). ᑐᑭᓯᐊᓇᕐᓂᖅᓴᒃᑯᑦ 
ᐊᔾᔨᙳᐊᓂᒃ ᑭᒃᑯᑦ ᑭᐅᓯᒪᓂᖏᓐᓄᑦ ᐊᒻᒪᓗ 
ᖃᓄᖅ ᐅᖃᐅᓯᖃᕐᓂᖏᓐᓄᑦ, ᑕᑯᓗᒍ 
ᐊᑕᖏᖅᓯᒪᔪᑦ ᐅᓂᒃᑳᓕᐊᑦ ᐅᕙᓂ.

ᖃᕋᓴᐅᔭᒃᑯᑦ ᖃᐅᔨᓴᕐᓂᖅ —
ᖃᐅᔨᓴᕐᓂᖅ, ᐊᑐᐃᓐᓇᐅᔪᑦ 
ᖃᓪᓗᓈᑎᑐᑦ ᐊᒻᒪᓗ 
ᐃᓄᒃᑎᑐᑦ, ᐊᐱᕆᓚᐅᖅᑐᒍᑦ 
ᐃᓄᓐᓄᑦ ᖃᐅᔨᒪᓂᖏᓐᓄᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ 
ᓄᓇᓕᖏᓐᓂ ᐊᐱᕆᙱᑦᑐᑕ 
ᐃᓅᑉ ᐊᑐᖃᑦᑕᕐᓂᖏᓐᓄᑦ.

ᐱᔾᔪᑎᒋᔭᖅ ᐃᓄᐃᑦ ᐅᑭᐅᖃᑎᒋᔭᒃᑲ ᐊᑐᓲᓂᖏᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ:

31% 
ᖁᕕᐊᓱᓐᓂᕐᒧᑦ

27% 
ᓴᐃᓪᓕᓂᖅ ᐅᕝᕙᓘᓐᓃᑦ ᐳᐃᒍᕐᓂᖅ 

92% 70% 66% 
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ 
ᓄᓇᓕᒐᓂ ᑕᐃᒪᐅᔪᑦ ᐅᕝᕙᓘᓐᓃᑦ 
ᑕᐃᒪᐅᒐᔪᒃᑐᑦ: 

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ 
ᑕᐃᒪᐅᕙᓪᓕᐊᖏᓐᓇᓕᖅᑐᑦ 
ᓄᓇᓕᒐᓂ: 

ᐃᓄᐃᑦ ᐊᑐᓲᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓂᕐᓂᑦ ᐊᒻᒪᓗ ᐃᒥᐊᓗᓐᓂᑦ 
ᐅᕝᕙᓘᓐᓃᑦ ᐊᓯᖏᑦ ᐋᖓᔮᕐᓇᖅᑐᓂᒃ: 

ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᐊᑐᖅᑕᐅᔪᑦ:

ᕿᑎᕐᒥᐅᑦ 
15%

ᐃᓄᕕᐊᓗᐃᑦ 
ᓄᓇᖓ 
9%

ᕿᑭᖅᑖᓗᒃ 
22%

ᑭᕙᓪᓕᖅ
17%

ᓄᓇᕕᒃ 
13%

ᒪᓐᑐᕆᐊᓪ
2%

ᕕᓂᐲᒃ 
3%

ᐃᑦᒪᓐᑕᓐ
1%

ᐊᑐᕙ
7%

ᓄᓇᑦᓯᐊᕗᑦ 
3%

ᓰᓐᑦ ᔮᓐᔅ 
2%

ᐊᓯᖏᑦ
7%

ᖃᕋᓴᐅᔭᒃᑯᑦ ᖃᐅᔨᓴᕐᓂᖅ
ᑐᓂᔭᐅᓯᒪᔪᑦ 442 ᑭᐅᔭᐅᓯᒪᔪᑦ ᐃᓄᓐᓂᑦ − 199 ᐊᑕᖏᖅᓯᒪᔪᒃᑯᑦ ᐱᐊᓂᒃᓯᒪᔪᑦ 
ᖃᐅᔨᓴᖅᑕᐅᔪᑦ ᐊᒻᒪᓗ 243 ᐃᓚᐃᓐᓇᒍᑦ ᐱᐊᓂᒃᓯᒪᔪᑦ.

ᐱᒻᒪᕆᐅᓂᖅᓴᖅ, 79% ᑭᐅᔪᑦ ᐊᕐᓇᐅᔪᑦ ᐊᒻᒪᓗ 84% ᓄᑕᕋᖃᖅᑐᑦ. ᐃᒻᒪᖄ 
80% ᐅᑭᐅᖃᖅᑐᑦ 55 ᐊᑖᓂ. ᐊᐱᖅᓲᑎᑦ (ᑎᑎᕋᖅᓯᒪᔪᑦ ᐊᑕᖏᖅᓯᒪᔪᒥ 
ᐅᓂᒃᑳᓕᐊᑦ) ᐊᔾᔨᒌᙱᑦᑐᓂᒃ ᓂᕈᐊᕐᓂᖅ ᐊᒻᒪᓗ ᑭᐅᔾᔪᑎᑦ. ᑕᒪᕐᒥᑦ ᑭᐅᔾᔪᑎᑦ 
ᑭᐅᔭᐅᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ ᐊᑐᖅᑕᐅᔪᓄᑦ ᐊᔾᔨᒌᙱᑦᑐᓂᑦ ᐸᐃᑉᐹᒃᑯᑦ, 
ᐊᒻᒪᓗ ᑐᑭᓯᓇᑦᑎᐊᖅᑐᑦ ᖃᐅᔨᓴᕐᓂᖅ ᖃᐅᔨᔭᐅᓯᒪᔪᑦ ᐊᑐᐃᓐᓇᐅᔪᑦ ᐸᐅᒃᑑᑎᑦ 
ᐱᓕᕆᐊᔅᓴᒧᑦ ᐃᖅᑲᓇᐃᔭᖅᑎᖏᓐᓂᑦ. ᐃᓚᖏᑦ ᐱᔪᒥᓇᖅᑐᑦ ᖃᐅᔨᓴᕐᓂᕐᒧᑦ 
ᖃᐅᔨᔭᐅᓯᒪᔪᑦ ᐃᓚᖃᖅᑐᑦ:

ᑐᕌᒋᔭᐅᔪᓄᑦ ᑲᑎᒪᓂᖅ
ᑲᒪᓚᐅᖅᑐᒍᑦ ᑎᓴᒪᓂᒃ ᑐᕌᒋᔭᐅᔪᓄᑦ ᑲᑎᒪᓂᖅ 28 ᐃᓄᓐᓄᑦ 
ᑲᖏᖅᖠᓂᕐᒥ ᐊᒻᒪᓗ ᐃᖃᓗᒃᑑᑦᓯᐊᖅ ᓄᕙᒡᔪᐊᕐᓇᖅ-19 
ᓄᖅᑲᐃᑎᑦᑎᖅᑳᖅᑎᓐᓇᒍ ᐅᕙᑦᑎᓐᓄᑦ ᑕᐃᒪᐅᓪᓗᑕ ᑲᑎᖃᑎᒋᓪᓗᒋᑦ. 
ᑲᑎᒪᔪᑦ ᐃᓚᒋᔭᖃᓚᐅᖅᑐᑦ ᑐᓵᔨᒥᑦ, ᐅᖃᐅᔾᔪᐃᔨᒥᑦ ᐊᒻᒪᓗ 
ᒪᕐᕉᓐᓂᒃ ᑲᒪᔨᐅᔪᓂᒃ. ᑲᑎᒪᔪᑦ ᐊᕕᒃᑐᖅᑕᐅᓯᒪᓚᐅᖅᑐᑦ ᐊᖓᔪᖅᑳᓄᑦ 
ᐊᒻᒪᓗ ᒪᒃᑯᒃᑐᓄᑦ.

ᑐᑭᓯᓇᑦᑎᐊᕐᓂᖅᓴᓂᑦ ᑲᑎᒪᔪᓄᑦ ᐅᖃᐅᓯᕆᔭᖏᓐᓄᑦ, ᐃᓚᒋᓗᒋᑦ 
ᑭᐅᔭᐅᓯᒪᔪᑦ ᑕᐃᒪᐅᔪᓄᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐊᒻᒪᓗ 
ᐊᔾᔨᒌᙱᑦᑐᒃᑯᑦ ᐊᑐᖅᑕᐅᔪᓄᑦ, ᐅᐸᓪᓗᒍ ᐊᑕᖏᖅᓯᒪᔪᑦ 
ᐅᓂᒃᑳᓕᐊᑦ ᐅᕙᓂ.

ᑐᕌᒋᔭᐅᔪᓄᑦ ᑲᑎᒪᓂᖅ —
ᐸᕐᓇᒃᓯᒪᓚᐅᖅᑐᒍᑦ ᒪᕐᕉᓐᓂᒃ 
ᑐᕌᒋᔭᐅᔪᓄᑦ ᑲᑎᒪᓂᕐᒧᑦ 
ᑕᒪᒃᑭᓐᓄᑦ ᓇᔪᕐᕕᒋᔭᐅᔪᓄᑦ ᑭᓯᐊᓂ 
ᓄᖅᑲᖅᑎᑕᐅᓯᒪᔪᑦ ᓄᕙᒡᔪᐊᕐᓇᖅ 
ᑭᒡᓕᖃᖅᑎᑕᐅᔪᓄᑦ ᐊᒻᒪᓗ ᑭᐳᓪᓗᒍ 
ᐅᖄᓚᐅᑎᒃᑯᑦ ᐊᐱᖅᓱᕐᓂᕐᒧᑦ.

ᖃᓄᐃᓕᒋᔭᐅᔪᑦ:

48% 38% 66%

65%

68%

57%

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ 
ᐃᑲᔫᓯᐊᖃᖅᑐᑦ ᑭᓯᐊᓂ 
ᐊᑦᑕᕐᓇᖅᑐᖃᑐᐃᓐᓇᕆᐊᖃᖅᑐᑦ: 

ᐋᖓᔮᕐᓇᖅᑐᑦ ᐱᕈᖅᑐᒥᓃᑦ 
ᐊᑐᖅᑕᐅᔪᑦ ᐃᓱᒪᒧᑦ 
ᐊᑲᐅᙱᓕᐅᕈᑎᖃᕈᓐᓇᖅᑐᑦ: 

ᐊᑦᑕᕐᓇᖅᑐᑦ ᐊᕐᓇᓄᑦ ᐊᑐᕐᓗᒋᑦ ᐋᖓᔮᕐᓇᖅᑐᑦ 
ᐱᕈᖅᑐᒥᕐᓂᓂᑦ ᐊᑐᖅᑕᐅᑎᓪᓗᒋᑦ ᐅᑯᐊ: 

ᐊᑲᐅᓈᕈᓱᒃᑐᑦ ᐅᖃᐅᓯᕆᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ:

ᐊᒫᒪᒃᑎᑦᑎᔪᑦ:

ᐃᑲᔫᑎᑦ:

62% 60% 79%

ᑭᐅᔭᐅᔪᑦ 35 ᐊᒻᒪᓗ ᐊᑖᓂ ᑐᑭᓯᐊᔾᔪᑎᔅᓴᓂᒃ ᐱᓲᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᖃᕋᓴᐅᔭᒃᑯᑦ ᐅᕝᕙᓘᓐᓃᑦ 
ᐃᓅᖃᑎᒌᓐᓂᕐᒧᑦ ᑐᓴᒐᔅᓴᓕᕆᓂᕐᒧᑦ:

ᖃᐅᔨᒪᙱᑦᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 
ᐃᓕᓐᓂᐊᕈᑎᔅᓴᓂᒃ ᐊᑐᐃᓐᓇᐅᔪᔅᓴᓄᑦ: 

78%
ᐱᔭᐅᔭᕆᐊᖃᖅᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᕐᓂᑦ 
ᐃᓕᓐᓂᐊᕈᑎᔅᓴᓂᒃ ᓄᓇᓕᒐᓂ: 

ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ 
ᓄᓇᓕᒐᓂ:

ᓄᓇᕕᒃ ᓄᓇᖓ*

*ᓄᓇᕕᒃ ᖁᑦᑎᓐᓂᖅᓴᐅᓚᐅᖅᑐᑦ ᐊᓯᖏᓐᓂᑦ ᓄᓇᓕᒥᐅᑕᓂᑦ

ᐃᓚᓐᓈᒥᓄᑦ:

ᓯᖓᐃᔪᑦ:

ᐃᓚᒥᓄᑦ:

ᑲᖏᖅᖠᓂᖅ
ᐊᖓᔪᖅᑳᖑᓂᕐᒧᑦ ᑐᕌᒋᔭᐅᔪᓄᑦ ᑲᑎᒪᓂᖅ—ᐊᕐᕕᓂᓖᑦ ᒪᕐᕉᒃ ᐊᕐᓇᐃᑦ ᐅᑭᐅᖃᖅᑐᑦ 40 ᐅᖓᑖᓂ ᐅᖃᖅᓯᒪᔪᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᐊᑐᖅᑕᐅᔪᑦ ᑕᐃᒪᐅᒐᔪᒃᑐᑦ ᐊᒻᒪᓗ ᓄᑕᕋᖏᑦ ᐊᑐᓲᓂᖏᓐᓄᑦ. ᐅᖃᖅᓯᒪᔪᑦ ᐃᓚᖏᑦ ᓯᖓᐃᔪᑦ ᐅᕝᕙᓘᓐᓃᑦ ᐊᒫᒪᒃᑎᑦᑎᔪᑦ 
ᐊᓈᓇᐅᔪᑦ ᖃᐅᔨᒪᙱᑦᑐᑦ ᑕᐃᒪᐅᑐᐃᓐᓇᕆᐊᖃᖅᑐᑦ ᐊᑦᑕᕐᓇᖅᑐᓄᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᐅᕝᕙᓘᓐᓃᑦ ᓂᕈᐊᖅᓯᒪᓂᖏᑦ 
ᐊᑐᕐᓂᐊᕐᓗᒋᑦ ᖃᓄᐃᒃᑲᓗᐊᖅᑎᓪᓗᒍ. 

ᐅᖃᖅᓯᒪᔪᑦ ᐱᖃᕆᐊᖃᕐᓂᖏᓐᓄᑦ ᐅᖃᐅᔾᔪᐃᔨᒥᑦ, ᐃᑲᔫᓯᐊᓄᑦ ᐱᔨᑦᑎᕋᐅᑎᓂᒃ, ᐊᒻᒪᓗ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᐃᓕᓐᓂᐊᕐᓂᖅ 
ᑐᓴᒐᔅᓴᐅᖁᓪᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᓂᒃ ᐱᒋᐊᕐᓗᒋᑦ ᒍᕇᑦ 5.

ᐊᑲᐅᓈᕐᓂᒃᑯᑦ ᐊᒻᒪᓗ ᑕᐃᒪᐅᔪᓐᓇᖅᑐᓂᒃ ᐱᔨᑦᑎᕋᐅᑎᓂᑦ (ᐆᑦᑑᑎᒋᓗᒍ ᐅᖃᐅᔾᔪᐃᔨᑦ ᐅᕝᕙᓘᓐᓃᑦ ᐱᓕᕆᐊᔅᓴᐃᑦ 
ᐊᑐᐃᓐᓇᐅᔭᕆᐊᖃᖅᑐᓂᒃ ᐃᖏᕐᕋᓂᖅ ᓄᓇᓕᒥᓐᓂᑦ) ᓇᓗᓇᐃᔭᖅᑕᐅᓯᒪᔪᑦ ᓱᓇᐅᓂᖓᓄᑦ ᐱᔾᔪᑎᖃᖅᑐᑦ ᐃᓄᓐᓄᑦ 
ᐃᑲᔪᖅᑕᐅᔪᒪᒐᓗᐊᖅᑐᑎᒃ ᐊᐱᕆᑦᑕᐃᓕᔪᑦ.

“ᐱᑕᖃᖅᑐᑦ ᓯᖁᒥᓯᒪᔪᑦ ᐃᓕᖅᑯᓯᕆᔭᐅᔪᓂᒃ ᐊᑐᖅᑐᑎᒃ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᐃᓄᐃᑦ 
ᐱᒋᙱᓐᓂᖓᓄᑦ ᐊᒻᒪᓗ ᐊᑐᖅᑕᐅᔪᒃᑯᑦ ᓯᖁᒥᓯᒪᔪᑦ ᒫᓐᓇᐅᓕᖅᑐᖅ ᐃᕐᖑᑕᕆᔭᐅᔪᑦ ᖃᓄᐃᓕᐅᕈᓐᓇᖅᑐᑦ 

ᐃᓱᒪᖅᓱᖅᑐᑎᒃ ᐃᓕᖅᑯᓯᕆᔭᐅᙱᑦᑐᒃᑯᑦ ᐱᔾᔪᑎᖃᙱᑦᑐᒃᑯᑦ.”
ᒪᒃᑯᒃᑐᓄᑦ ᑐᕌᒋᔭᐅᔪᓄᑦ ᑲᑎᒪᓂᖅ—ᒪᕐᕉᒃ ᐃᓚᒋᔭᐅᔪᑦ ᐅᖃᖅᓯᒪᔪᑦ ᐅᕙᑦᑎᓐᓄᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ 
ᑕᐃᒪᐅᒐᔪᒃᑐᑦ ᐃᓐᓇᕐᓄᑦ ᐅᑭᐅᖃᖅᑐᑦ 18 ᐅᖓᑖᓂ, ᐊᒻᒪᓗ ᓄᓇᕗᑦ ᐊᒥᓲᙱᑦᑐᓂᒃ ᐊᑐᐃᓐᓇᐅᔪᔅᓴᓂᒃ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ 
ᐊᑐᐃᓐᓇᐅᔪᔅᓴᖃᖅᑐᑦ ᑕᐃᒪᐅᔪᓂᒃ. ᐃᖅᑲᐅᒪᔪᓐᓇᓚᐅᙱᑦᑐᑦ ᐃᓕᑎᑕᐅᓪᓗᑎᒃ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐃᓕᓐᓂᐊᕐᕕᒻᒥ, ᐊᒻᒪᓗ 
ᐃᑉᐱᒍᓱᒃᑐᑦ ᐱᑕᖃᙱᓐᓂᖏᑕ ᓇᔪᕐᕕᒋᔭᐅᔪᒥᑦ ᑐᑭᓯᐊᔾᔪᑎᔅᓴᓄᑦ ᐃᓄᐃᑦ ᐱᔪᒪᓐᓂᖅᐸᑕ.

ᐅᖃᖅᓯᒪᔪᑦ ᑲᙳᓇᖅᑐᑦ ᐊᒻᒪᓗ ᐅᖃᐅᔾᔪᖅᑕᐅᓂᖅ ᐱᔾᔪᑎᖃᖅᑐᑦ ᐃᓄᓐᓂᑦ ᐃᑲᔪᖅᑕᐅᔪᓐᓇᙱᓐᓂᕐᒧᑦ ᐊᔾᔨᑲᓯᐊᑐᑦ ᐃᓄᐃᑦ ᐊᑐᖅᑎᓪᓗᒋᑦ 
ᐃᓱᒪᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᐊᒃᓱᕈᕐᓇᖅᑐᓄᑦ.

ᐅᖃᖅᓯᒪᔪᑦ ᖁᐊᖅᓵᕐᓂᖅ ᐱᔾᔪᑎᖃᖅᑐᑦ ᑐᔪᕐᒥᐅᓗᓂ ᐃᓕᓐᓂᐊᕐᓂᕐᕕᓐᓂᑦ ᐊᑕᐅᓯᖅ ᐱᔾᔪᑎᒋᔭᖅ ᐃᓄᓐᓄᑦ ᐊᑐᖅᑐᑎᒃ ᓱᕈᕐᓇᖅᑐᓂᒃ 
ᐃᓚᔅᓴᓂᒃ ᐆᑦᑑᑎᒋᓗᒍ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ. 

ᐃᖃᓗᒃᑑᑦᓯᐊᖅ
ᐊᖓᔪᖅᑳᖑᓂᕐᒧᑦ ᑐᕌᒋᔭᐅᔪᓄᑦ ᑲᑎᒪᓂᖅ—ᐊᕐᕕᓂᓖᑦ ᒪᕐᕉᒃ ᒪᒃᑯᒃᑐᑦ ᐊᓈᓇᐅᔪᑦ ᐅᖃᖅᓯᒪᔪᑦ ᐅᕙᑦᑎᓐᓄᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᐊᑐᖅᑕᐅᔪᑦ ᑕᐃᒪᐅᒐᔪᒃᑐᑦ ᓄᓇᓕᖏᓐᓂ – ᐊᒻᒪᓗ ᐊᑐᖅᑕᐅᒐᔪᒃᑐᖅ ᐃᓄᓐᓄᑦ ᐅᓪᓗᑕᒫᑦ. ᐅᑉᐱᕈᓱᒃᑐᑦ ᒪᒃᑯᒃᑐᑦ 
ᐊᑲᐅᓈᕐᓂᕆᔭᐅᓯᒪᓂᖏᓐᓄᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᐊᑐᖅᑕᐅᔪᑦ ᐊᒥᓱᓂᑦ ᑕᑯᓯᒪᓂᖏᓐᓄᑦ ᐊᖓᔪᖅᑳᖏᑦ ᐊᒻᒪᓗ ᐃᓚᓐᓈᖏᑦ 
ᐊᑐᖅᑕᐅᔪᓂᒃ.

ᑖᒃᑯᐊ ᐊᓈᓇᐅᔪᑦ ᐅᖃᖅᓯᒪᔪᑦ ᐱᒋᐊᖃᕐᓂᖏᓐᓄᑦ ᑐᑭᓯᐊᔾᔪᑎᔅᓴᓂᒃ ᓄᓇᓕᖏᓐᓂ ᓄᖅᑲᖅᑕᐃᓕᒪᔪᒪᔪᓄᑦ ᐊᒻᒪᓗ ᐊᑦᑕᕐᓇᖅᑐᓄᑦ 
ᓄᖑᑎᕆᕙᓪᓕᐊᓂᕐᒧᑦ ᐊᑐᖅᑕᐅᔪᔅᓴᓄᑦ.

ᐅᖃᖅᓯᒪᔪᑦ ᐃᓚᖏᑦ ᐃᓄᐃᑦ ᐅᑉᐱᕈᓱᒃᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑦᑕᕐᓇᙱᓐᓂᖅᓴᐅᔪᑦ ᐃᒥᐊᓗᒻᒥᑦ ᓯᖓᐃᔪᓄᑦ ᐅᕝᕙᓘᓐᓃᑦ 
ᐊᒫᒪᒃᑎᑦᑎᔪᓄᑦ ᐊᓈᓇᐅᔪᓄᑦ. ᒫᓐᓇᐅᔪᖅ, ᐅᖃᖅᓯᒪᔪᑦ, ᐱᑕᖃᙱᑦᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐊᑐᐃᓐᓇᐅᔪᔅᓴᓂᒃ ᑕᐃᒪᐅᔪᓂᒃ 
ᓯᖓᐃᔪᓄᑦ ᐅᕝᕙᓘᓐᓃᑦ ᐊᒫᒪᒃᑎᑦᑎᔪᑦ ᐊᓈᓇᐅᔪᓄᑦ.

“ᐊᐃᑉᐸᕋ ᓱᐴᖅᑐᖁᔭᕋ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ ᐃᒥᐊᓗᒻᒥᑦ ᐊᑲᐅᓈᕐᓂᖅᓴᐅᓂᖓᓄᑦ.” 
(ᐃᖃᓗᒃᑑᑦᓯᐊᖅ: ᐊᖓᔪᖅᑳᖅ)

ᒪᒃᑯᒃᑐᓄᑦ ᑐᕌᒋᔭᐅᔪᓄᑦ ᑲᑎᒪᓂᖅ—ᖁᓕᓪᓗ ᑎᓴᒪᑦ ᒪᒃᑯᒃᑐᑦ, ᐃᓚᒋᓪᓗᒋᑦ ᑎᓴᒪᑦ ᐊᕐᓇᐃᑦ ᐊᒻᒪᓗ ᖁᓕᑦ ᐊᖑᑎᑦ, ᐅᖃᖅᓯᒪᔪᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ ᑕᐃᒪᐅᒐᔪᒃᑐᑦ ᐃᓕᓐᓂᐊᖃᑎᒋᔭᖏᓐᓂ. ᐅᖃᖅᓯᒪᔪᑦ ᐊᒥᓲᕙᓪᓕᐊᔪᑦ ᒪᒃᑯᒃᑐᑦ ᐃᓄᐃᑦ 
ᐆᑦᑐᕐᓂᖏᑕ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ, ᐃᓚᖏᑦ ᐅᖃᖅᑐᑎᒃ ᐱᒋᐊᖅᓯᒪᔪᑦ ᐅᑭᐅᑭᑎᓪᓗᒋᑦ 8-12. 

ᐊᐱᕆᔭᐅᒑᖓᒥᒃ ᐊᑦᑕᕐᓇᖅᑐᓂᑦ ᐊᒻᒪᓗ ᐃᑲᔫᓯᐊᓂᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᒪᒃᑯᒃᑐᑦ ᐅᖃᖃᑎᒌᓚᐅᖅᑐᑦ ᐃᑉᐱᒋᔭᐅᔪᓄᑦ 
ᐃᑲᔫᓯᐊᖑᓂᖅᓴᐅᔪᓄᑦ, ᐃᓚᒋᓪᓗᒋᑦ ᐃᓱᒫᓘᑎᒋᔭᐅᔪᓄᑦ ᐊᐅᓚᑦᑎᓂᖅ, ᐱᕚᓪᓕᕆᐊᕈᑎᑦ ᐃᓱᒪᒋᔭᐅᔪᓄᑦ, ᐱᕚᓪᓕᕈᑕᐅᓪᓗᑎᒃ 
ᐃᓅᖃᑎᒌᒃᑐᓄᑦ ᐅᖃᖃᑎᒌᓐᓂᖅ ᐊᒻᒪᓗ ᐊᓐᓂᐊᖅᑕᐃᓕᒪᓂᕐᒧᑦ ᐃᑲᔫᓯᐊᓄᑦ ᐆᑦᑑᑎᒋᓗᒍ ᓴᐅᓂᓪᓗᓂᖅ ᐅᕝᕙᓘᓐᓃᑦ ᐊᓐᓂᐊᕐᓂᕐᒧᑦ. 
ᐱᔾᔪᑎᒋᓗᐊᖅᑕᖏᑦ ᐊᑦᑕᕐᓇᕆᔭᐅᔪᓄᑦ ᐅᖃᐅᓯᕆᔭᖏᑦ ᐊᑯᓂᐅᙱᑦᑐᒃᑯᑦ ᐃᓱᒪᒧᑦ ᖃᐅᔨᒪᔪᓐᓃᕐᓂᕐᒧᑦ.

ᒪᒃᑯᒃᑐᑦ ᓇᓗᓇᐃᔭᖅᓯᒪᔪᑦ ᐃᓱᒪᒃᓴᖅᓯᐅᕈᑎᔅᓴᓂᒃ ᐃᓐᓇᕐᓄᑦ ᐱᒻᒪᕆᐅᔪᓄᑦ ᒪᒃᑯᒃᑐᓄᑦ ᐊᒻᒪᓗ ᐃᓕᑕᖅᓯᒪᔪᑦ ᐃᓐᓇᐃᑦ ᑕᑯᓯᒪᓂᖏᑕ 
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐃᓕᖅᑯᓯᕆᔭᐅᔪᒧᑦ ᐊᑲᐅᙱᓕᐅᕈᑕᐅᓂᖏᓐᓄᑦ.

ᐊᑕᐅᓯᒃᑯᑦ ᐊᐱᖅᓱᕐᓂᖅ 
ᑲᒪᓚᐅᖅᑐᒍᑦ ᐊᑕᐅᓯᒃᑯᑦ ᐊᐱᖅᓱᕐᓂᖅ 26 ᐃᓄᓐᓄᑦ ᓰᓐᑦ ᔮᓐᔅ, 
ᐊᑐᕙ, ᐃᑦᒪᓐᑕᓐ, ᒪᓐᑐᕆᐊᓪ, ᓄᓇᕕᒃ ᓄᓇᖓᑦ, ᐃᓄᕕᐊᓗᐃᑦ 
ᓄᓇᖓᑦ, ᐊᒻᒪᓗ ᕿᑭᑦᑖᓗᒃ ᓄᓇᖓᓂ. ᑖᒃᑯᐊ ᑲᒪᒋᔭᐅᓚᐅᖅᑐᑦ 
ᐅᖄᓚᐅᑎᒃᑯᑦ ᑲᒪᔨᒥᑦ ᐊᒻᒪᓗ ᑎᑎᕋᖅᑎᒥᑦ ᐊᒻᒪᓗ 
ᐋᖅᑭᒃᓱᐃᓪᓗᑎᒃ 30 ᒥᓂᑦᓄᑦ.

“(ᐅᕙᖓ) ᐃᓱᒪᔪᖓ ᐊᒥᓱᓂᒃ ᐃᓄᓐᓂᒃ 
ᐊᑦᑕᕐᓇᙱᓐᓂᖅᓴᐅᓗᓂ ᐃᒥᐊᓗᒻᒥᑦ.” 
(ᐃᓄᕕᐊᓗᐃᑦ ᓄᓇᓕᖓᓂ: ᒪᒃᑯᒃᑐᑦ)

ᑕᑯᓗᒍ ᐊᑕᖏᖅᓯᒪᔪᑦ ᐅᓂᒃᑳᓕᐊᑦ ᐅᕙᓂ ᑐᑭᓯᐊᕐᓂᖅᓴᐅᔪᓄᑦ, 
ᐃᓚᒋᓗᒋᑦ ᐊᐱᖅᓱᕐᓂᕐᒧᑦ ᓇᐃᑦᑐᑦ ᑎᑎᕋᖅᓯᒪᔪᑦ ᐊᒻᒪᓗ 
ᐊᐱᖅᓱᕐᓂᕐᒧᑦ ᓇᓗᓇᐃᒃᑯᑕᐃᑦ.

ᐊᑕᐅᓯᒃᑯᑦ ᐊᐱᖅᓱᕐᓂᖅ—
ᐊᐱᖅᓱᕐᓂᖅ ᐃᓱᒪᒃᓴᖅᓯᐅᕈᑕᐅᓯᒪᔪᑦ 
ᖃᐅᔨᓴᖅᑕᐅᓯᒪᔪᒃᑯᑦ ᐊᐱᖅᓲᑎᓂᒃ 
(ᑕᑯᓗᒍ ᐊᑕᖏᖅᓯᒪᔪᑦ ᐅᓂᒃᑳᓕᐊᑦ). 

ᓱᓇᐃᑦ ᑐᓴᖅᓯᒪᔭᕗᑦ ᐊᑕᐅᓯᒃᑯᑦ ᐊᐱᖅᓱᕐᓂᕐᒧᑦ:

• ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᑦ ᑕᐃᒪᐅᒐᔪᒃᑐᑦ 
ᓄᓇᓕᖏᓐᓂ.

• ᐃᓄᐃᑦ ᐱᒋᐊᓲᑦ ᐊᑐᕐᓂᐊᕐᓗᑎᒃ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ 
ᒪᒃᑯᒃᑎᓪᓗᒋᑦ.

• ᐊᒥᓲᓂᖅᓴᐃᑦ ᐃᓐᓇᐃᑦ ᐊᖏᖅᓯᒪᙱᑦᑐᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᐊᑐᖅᑕᐅᔪᓂᑦ ᐃᓚᒋᙱᑕᖏᓐᓄᑦ ᐃᓄᐃᑦ 
ᐃᓕᖅᑯᓯᖏᓐᓄᑦ ᐊᒻᒪᓗ ᓱᕋᐃᑎᑦᑎᔪᑦ ᓄᓇᓕᒥᐅᑕᓄᑦ, 
ᑕᐃᒪᐃᑎᓪᓗᒍ ᐃᓚᖏᑦ ᒪᑐᐃᖓᔪᑦ ᐃᓕᓐᓂᐊᕈᒪᓪᓗᑎᒃ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ.

• ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐃᓱᒪᒋᔭᐅᔪᑦ ᐊᑦᑕᕐᓇᕐᓂᖏᑦ 
ᓯᖓᐃᔪᓄᑦ ᑭᓯᐊᓂ ᐊᑦᑕᕐᓇᙱᓐᓂᖅᓴᐅᔪᑦ ᐃᒥᐊᓗᒻᒥᑦ.

• ᐃᓚᖃᕈᓐᓇᖅᑐᑦ ᐃᓱᒫᓗᓐᓂᕐᒧᑦ ᐊᒻᒪᓗ ᐊᑲᐅᙱᓕᐅᕈᑕᐅᔪᓄᑦ 
ᐃᑲᔫᓯᐊᑦ, ᐅᔾᔨᕈᓱᓂᖅᓴᐅᓂᖅ, ᐋᓐᓂᐊᕐᓂᖅ ᐊᒻᒪᓗ 
ᓴᐅᓂᓪᓗᓐᓂᕐᒧᑦ ᐊᐅᓚᓂᖅ, ᒥᕆᐊᙳᓂᕐᒧᑦ ᐊᐅᓚᓂᖅ ᐊᒻᒪᓗ 
ᐱᔪᓐᓇᐅᑎᒋᓗᒋᑦ ᐃᓅᖃᑎᒌᒃᑐᓄᑦ ᐅᖃᖃᑎᖃᕐᓂᖅ.

• ᐃᓚᖏᑦ ᐃᓄᐃᑦ ᐅᖃᖅᓯᒪᔪᑦ ᐊᑦᑕᕐᓇᖅᑐᖃᙱᓐᓂᖓᓄᑦ 
ᐃᓚᖃᖅᑐᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᔪᓄᑦ, 
ᐱᓗᐊᖅᑐᒍ ᐊᔾᔨᒌᙱᔾᔪᑎᒋᔭᐅᔪᒃᑯᑦ ᐃᒥᐊᓗᓐᓂᑦ.

• ᑕᐃᒪᐅᔪᑦ ᐊᒥᓲᓗᐊᙱᑦᑐᖅ ᐃᓕᓐᓂᐊᕈᑎᔅᓴᓂᒃ 
ᐊᑐᐃᓐᓇᐅᔪᔅᓴᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᐊᑐᖅᑕᐅᔪᓄᑦ ᐅᕝᕙᓘᓐᓃᑦ ᐃᑲᔫᓯᐊᓄᑦ 
ᐱᔨᑦᑎᕋᐅᑎᓄᑦ.

• ᑕᐃᒪᐅᔪᑦ ᑐᑭᓯᐊᔾᔪᑎᔅᓴᒃᑲᓐᓂᕐᓄᑦ ᐊᑲᐅᓈᖅᑐᒃᑯᑦ 
ᐊᑐᖅᑕᐅᓂᐊᖅᑐᓂᒃ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ 
ᐃᑲᔫᓯᐊᓄᑦ ᐱᔭᐅᔭᕆᐊᖃᖅᑐᑦ.

ᓇᓗᓇᐃᔭᐃᓂᖅ: ᑖᒃᑯᐊ ᐃᒻᒥᒃᑯᑦ ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᔪᑦ ᐃᓄᓐᓂᑦ ᐊᐱᖅᓱᓚᐅᖅᑕᑦᑎᓂᑦ ᑕᐃᒫᒃ ᑎᒍᔭᐅᓂᖅ 
ᐊᔪᖅᑐᑦ ᓱᓇᒃᑯᑖᓂᒃ ᖃᐅᔨᓴᕐᓂᕐᒧᑦ ᑕᐃᒪᐅᓪᓚᕆᒃᑐᓄᑦ.

ᐊᓯᖏᑦ ᐱᓕᕆᐊᔅᓴᓄᑦ ᑲᒪᒋᔭᐅᔪᑦ 2020
ᓄᓇᓕᒥ ᐊᔪᙱᑦᑐᒻᒪᕇᑦ—ᓇᓗᓇᐃᔭᐃᓯᒪᔪᒍᑦ ᐊᒻᒪᓗ ᐊᐱᖅᓱᓚᐅᖅᑐᒍᑦ ᐊᕐᕕᓂᓕᓐᓄᑦ ᐊᔪᙱᑦᑐᒻᒪᕆᓐᓂᑦ ᑲᑎᖃᑎᖃᑦᑎᐊᖅᑐᑦ 
ᐊᒻᒪᓗ ᖃᐅᔨᒪᔪᑦ ᐃᓄᐃᑦ ᒪᒃᑯᒃᑐᓂᑦ ᐊᒻᒪᓗ ᓯᖓᐃᔪᓄᑦ ᐊᒻᒪᓗ ᐊᐃᑉᐸᖏᓐᓄᑦ. ᑐᓂᓯᓯᒪᔪᑦ ᐅᕙᑦᑎᓐᓄᑦ ᐱᒻᒪᕆᐅᔪᓄᑦ ᐃᓱᒪᒋᔭᐅᔪᓂᑦ 
ᐊᒻᒪᓗ ᖃᐅᔨᒪᔭᐅᔪᓂᑦ ᐊᒻᒪᓗ ᑲᔪᓯᓂᐊᖅᑐᑦ ᐱᒻᒪᕆᐅᑎᒋᓗᒋᑦ ᐃᑲᔪᖅᑎᒌᑦ ᐱᓕᕆᐊᔅᓴᖅ ᓯᕗᒧᐊᖅᑎᓪᓗᒍ.

ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪᓗ ᐱᒋᐊᕈᑎᔅᓴᐃᑦ—ᑲᑎᖅᓱᐃᓚᐅᖅᑐᒍᑦ ᐃᓄᓐᓂᑦ ᑲᒪᓂᐊᕐᓗᒋᑦ ᑲᑎᖃᑎᒌᓐᓂᕐᒧᑦ ᐱᓕᕆᐊᔅᓴᓄᑦ ᐊᒻᒪᓗ 
ᓴᖅᑭᑎᑦᑎᓪᓗᑕ ᐃᓅᖃᑎᒌᒃᑐᓄᑦ ᑐᓴᒐᔅᓴᓕᕆᓂᕐᒧᑦ ᓴᖅᑭᑎᑦᑎᓂᖅ, ᑎᑎᕋᖅᓯᒪᔪᑦ ᓂᕕᙵᖅᑕᐅᔪᑦ, ᖃᕋᓴᐅᔭᒃᑯᑦ ᒪᑉᐱᒐᖅ ᐊᒻᒪᓗ 
ᓄᓇᓕᒥ ᐊᔪᙱᑦᑐᒻᒪᕇᑦ ᓴᓇᕐᕈᑎᑦ ᐃᑲᔫᑎᒋᓂᐊᕐᓗᒋᑦ ᐊᔪᙱᑦᑐᒻᒪᕆᓐᓄᑦ ᑐᓴᒐᔅᓴᓕᕆᓂᐊᖅᑎᓪᓗᒋᑦ. ᐱᕚᓪᓕᕈᑕᐅᔪᑦ ᐃᑲᔪᖅᓯᒪᔪᑦ 
ᑲᑎᖅᓱᐃᓂᕐᒧᑦ ᐊᐱᖅᓱᖅᑕᐅᓂᐊᖅᑐᓄᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᓪᓗᒋᑦ ᑐᓴᒐᔅᓴᓕᕆᓂᕐᒧᑦ ᐱᓕᕆᐊᔅᓴᓄᑦ ᐊᑐᕐᓂᐊᖅᑕᑦᑎᓄᑦ 
ᐊᒥᐊᒃᑯᒋᔭᐅᔪᓄᑦ ᐱᓕᕆᐊᔅᓴᓄᑦ. 

ᓱᓇᒃᑯᑖᓂᒃ ᖃᐅᔨᕐᓂᖅ—ᑲᑎᖃᑎᒌᖅᑳᖅᑎᓐᓇᒋᑦ ᐃᓱᒪᓚᐅᖅᑐᒍᑦ ᐊᐅᓚᓂᕐᒧᑦ ᐃᓄᓐᓂᑦ ᐊᒻᒪᓗ ᓱᓇᒃᑯᑖᓂᒃ ᖃᐅᔨᓴᖅᑐᑕ ᑕᐃᒪᐅᔪᓂᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐊᑐᐃᓐᓇᐅᔪᔅᓴᓂᒃ (ᑎᑎᕋᖅᓯᒪᔪᑦ, ᖃᕋᓴᐅᔭᒃᑯᑦ, ᐃᓕᓐᓂᐊᕈᑎᔅᓴᑦ, ᐃᑲᔫᓯᐊᑦ−ᐱᔨᑦᑎᕋᐅᑎᑦ) ᐃᓗᐊᓂ 
ᐊᒻᒪᓗ ᓯᓚᑖᓂ ᐃᓄᐃᑦ ᓄᓇᖓᓐᓂ. ᑲᒪᒋᓚᐅᖅᑕᕗᑦ ᐱᕚᓪᓕᕈᑎᒋᓪᓗᒋᑦ ᖃᐅᔨᒪᔭᐅᔪᓄᑦ ᐃᑲᔫᑎᒋᓂᐊᕐᓗᒋᑦ ᓴᖅᑭᑎᑦᑎᓂᐊᕐᓗᑕ 
ᐊᑐᐃᓐᓇᐅᔪᔅᓴᓂᑦ ᐱᔾᔪᑎᒋᓗᒋᑦ ᐃᓄᐃᑦ. ᐃᓕᓚᐅᖅᑐᒍᑦ ᐱᒻᒪᕆᐅᔪᓂᑦ ᑕᐃᒪᐅᔪᓂᑦ ᐊᑐᐃᓐᓇᐅᔪᔅᓴᓂᑦ:

ᑐᓵᔭᖅᑐᖅᓯᒪᔪᑦ: ᐊᒥᓲᓂᖅᓴᐃᑦ 
ᑕᐃᒪᐅᔪᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓂᕐᓄᑦ ᐊᑐᐃᓐᓇᐅᔪᔅᓴᐃᑦ 
ᐊᑐᖅᑕᐅᔪᑦ ᑐᓵᔭᖅᑐᖅᓯᒪᔪᓄᑦ, 
ᐃᓄᓐᓅᙱᑦᑐᖅ ᐅᕝᕙᓘᓐᓃᑦ 
ᑐᕌᕆᔭᕗᑦ ᑐᓵᔭᖅᑐᖅᓯᒪᔪᑦ 
ᒪᒃᑯᒃᑐᓄᑦ, ᐊᖓᔪᖅᑳᓄᑦ ᐊᒻᒪᓗ 
ᓯᖓᐃᔪᓄᑦ ᐊᐃᑉᐸᕇᒃᑐᓄᑦ.

ᓇᔪᕐᕕᒃᓴᖅ: ᐱᑕᖃᙱᑦᑐᑦ 
ᐊᑐᖅᑕᐅᔪᓂᑦ ᖃᕋᓴᐅᔭᓕᕆᓂᕐᒧᑦ 
ᐃᓄᓐᓄᑦ ᐱᔪᓐᓇᐅᑎᖃᕐᓗᑎᒃ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 
ᐊᑐᐃᓐᓇᐅᔪᔅᓴᓂᑦ ᑎᑎᕋᖅᓯᒪᔪᓂᑦ 
ᐊᒻᒪᓗ ᑐᑭᓯᐊᔾᔪᑎᔅᓴᓂᑦ. ᑕᐃᒪᐅᔪᑦ 
ᐊᒥᓲᙱᑦᑐᑦ ᑐᓂᐅᖅᑲᐃᔪᑎᔅᓴᓄᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 
ᑐᑭᓯᐊᔾᔪᑎᔅᓴᓂᒃ ᓄᓇᓕᒥ 
ᑲᑐᔾᔨᖃᑎᒌᒃᑐᓄᑦ (ᒪᒃᑯᒃᑐᑦ ᑲᑎᒪᔩᑦ, 
ᓯᖓᐃᔪᓄᑦ ᐱᓕᕆᐊᔅᓴᓂᒃ, 
ᐊᓯᖏᓪᓗ).

ᐃᓗᓕᖏᑦ: ᐱᑕᖃᓗᐊᙱᑦᑐᑦ 
ᑐᑭᓯᐊᔾᔪᑎᔅᓴᓂᒃ ᐋᖓᔮᕐᓇᖅᑐᑦ 
ᐱᕈᖅᑐᒥᓂᕐᓄᑦ ᐃᓚᖃᖅᑐᑦ 
ᐃᓄᐃᑦ ᐅᖃᐅᓯᖏᑎᒍᑦ, 
ᐃᓕᑕᐅᓯᒪᔪᓂᑦ ᐊᒻᒪᓗ ᓯᓚᕐᔪᐊᒥ 
ᐃᓱᒪᒋᔭᐅᔪᓂᑦ, ᑭᓯᐊᓂ ᐊᒥᓲᔪᑦ 
ᑲᒪᒋᔭᐅᔪᓐᓇᖅᑐᑦ ᓱᖏᐅᑎᓂᕐᒧᑦ 
ᐱᔾᔪᑎᒋᓗᒋᑦ ᐃᓄᐃᑦ ᐃᓕᖅᑯᓯᖏᑦ, 
ᐃᓗᓕᖏᑦ, ᐅᖃᐅᓯᖏᑦ ᐊᒻᒪᓗ 
ᐱᒻᒪᕆᐅᓂᖏᓐᓄᑦ. ᐊᒥᓲᓂᖅᓴᐃᑦ 
ᐊᑐᐃᓐᓇᐅᔪᔅᓴᐃᑦ ᐃᓕᒪᒋᔭᐅᔪᒃᑯᑦ−
ᐊᑐᖅᑕᐅᔪᑦ ᐱᙱᖔᖅᑐᒃᑯᑦ 
ᖁᐊᖅᓵᕐᓂᕐᒧᑦ−ᑐᑭᓯᐊᔾᔪᑎᓄᑦ 
ᐊᒻᒪᓗ ᑐᕌᖓᔪᑦ ᐊᑦᑕᕐᓇᖅᑐᓄᑦ 
ᓄᖑᑎᕋᓱᐊᕐᓂᕐᒧᑦ.

ᓱᓇᒃᑯᑖᓂᒃ ᖃᐅᔨᓴᕐᓂᕆᔭᕗᑦ ᑕᐃᒪᐅᔪᓄᑦ ᐊᑐᐃᓐᓇᐅᔪᔅᓴᓂᑦ, ᐊᒻᒪᓗ ᖃᐅᔨᒪᔭᐅᔪᑦ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᖅ, ᑕᑯᔭᐅᔪᓐᓇᖅᑐᑦ ᐅᕙᓂ.

ᐱᐊᓂᓐᓂᖅ ᐊᒻᒪᓗ ᖃᓄᐃᓕᐅᒃᑲᓐᓂᕐᓂᖅ − ᐃᑲᔪᖅᑎᒌᓐᓂᕐᒧᑦ 
ᐃᓱᐊᓈᕈᑎᔅᓴᐃᑦ  
ᐅᖃᐅᔾᔪᐃᙳᐊᕐᓂᖅ
ᐅᓂᒃᑳᓕᐊᖅ ᐃᓚᖃᖅᑐᑦ ᐅᖃᐅᔾᔪᖅᑕᐅᓯᒪᔪᓂᒃ ᑲᒪᒋᔭᐅᓯᒪᔪᑦ ᐃᓕᓐᓂᐊᖅᑕᐅᔪᓂᑦ ᓱᓇᒃᑯᑖᓂᒃ ᖃᐅᔨᓴᖅᑕᑦᑎᓐᓂᑦ ᐊᒻᒪᓗ 
ᑲᑎᖃᑎᒌᓐᓂᕐᒧᑦ ᐃᓄᓐᓂᑦ. ᐃᒻᒥᒃᑯᑦ ᑖᒃᑯᐊ ᐱᔾᔪᑎᒋᔭᐅᔪᑦ ᐊᑯᓂᐅᙱᑦᑐᒃᑯᑦ/ᐊᑯᓂᐅᓗᐊᙱᑦᑐᒃᑯᑦ (2-5 ᐅᑭᐅᑦ) ᐊᒻᒪᓗ 
ᐊᑯᓂᐅᔪᒃᑯᑦ (6-10 ᐅᑭᐅᑦ) ᐅᖃᐅᔾᔪᙳᐊᖅᑕᐅᓂᖅ ᐊᒻᒪᓗ ᐅᖃᐅᔾᔪᐃᙳᐊᖅᑕᐅᓂᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᑐᓴᒐᔅᓴᓂᑦ ᐊᒻᒪᓗ 
ᑐᓴᖅᑎᑕᐅᒐᓱᐊᖅᑐᓄᑦ.

ᑖᒃᑯᐊ ᐅᖃᐅᔾᔪᙳᐊᖅᑕᐅᔪᑦ ᐊᓕᐊᓇᐃᒍᒥᓇᖅᑐᑦ ᐃᓱᐊᓈᕈᑎᔅᓴᐃᑦ ᓴᖅᑭᑎᑦᑎᓂᐊᕐᓗᓂ ᓄᑖᓂᒃ ᑐᓴᒐᔅᓴᓕᕆᓂᕐᒧᑦ ᐊᒻᒪᓗ ᐊᖅᑯᑎᔅᓴᓄᑦ 
ᖃᐅᔨᒪᔭᐅᔪᓂᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐃᓱᒪᒃᓴᖅᓯᐅᕈᑎᔅᓴᓂᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ:

ᐊᑯᓂᐅᙱᑦᑐᒃᑯᑦ/ᐊᑯᓂᐅᓗᐊᙱᑦᑐᒃᑯᑦ ᐅᖃᐅᔾᔪᐃᙳᐊᕐᓂᖅ:
• ᐃᓚᒋᓗᒋᑦ ᒪᒃᑯᒃᑐᑦ, ᓂᕆᐅᒃᑐᑦ/ᓄᑖᑦ ᐊᖓᔪᖅᑳᖑᓂᐊᖅᑐᑦ 

ᐊᒻᒪᓗ ᐃᓄᐃᑦ ᐃᓕᓯᒪᔪᑦ ᓴᖅᑭᑎᑦᑎᓂᐊᕐᓗᑕ 
ᐊᑐᐃᓐᓇᐅᔪᔅᓴᓂᑦ ᑐᕌᖓᔪᑦ ᐊᑦᑕᕐᓇᖅᑐᓄᑦ ᓄᖑᑎᕋᓱᐊᕐᓂᕐᒧᑦ.

• ᓇᓗᓇᐃᔭᑦᑎᐊᕐᓗᒋᑦ ᑕᒪᒃᑭᑦ ᐊᑐᐃᓐᓇᐅᔪᔅᓴᐃᑦ ᐱᔾᔪᑎᒋᓗᒋᑦ 
ᐃᓄᐃᑦ ᓇᒥ ᓄᓇᒋᔭᖏᓐᓂ ᐊᒻᒪᓗ ᐱᔪᓐᓇᐅᑎᖃᕐᓗᑎᒃ 
ᐱᔨᑦᑎᕋᐅᑎᓂᒃ. ᑲᒪᓗᒋᑦ ᑕᒪᒃᑭᑦ ᐊᑐᐃᓐᓇᐅᔪᔅᓴᐃᑦ 
ᐊᔪᕐᓇᙱᑦᑐᒃᑯᑦ ᑕᐃᒪᐅᓗᑎᒃ ᖃᕋᓴᐅᔭᒃᑯᑦ, ᐃᓚᒋᓗᒋᑦ ᑕᒪᒃᑭᑦ 
ᐃᓅᖃᑎᒌᓐᓂᕐᒧᑦ ᑐᓴᒐᔅᓴᓕᕆᓂᕐᒧᑦ, ᐊᒻᒪᓗ ᑕᐃᒪᐅᔪᒃᑯᑦ.

• ᐃᓱᒪᒃᓴᖅᓯᐅᕈᑎᒋᓗᒋᑦ ᐊᑎᖃᖅᑐᒥᑦ ᐃᓅᖃᑎᒌᓐᓂᕐᒧᑦ 
ᑐᓴᒐᔅᓴᓕᕆᓂᕐᒧᑦ ᑕᐃᒪᐅᔪᓂᑦ ᐊᒻᒪᓗ ᖃᕋᓴᐅᔭᓕᕆᓂᕐᒧᑦ 
ᑐᕌᖓᔪᑦ ᑕᒪᒃᑭᓐᓄᑦ ᐃᓄᐃᑦ ᓄᓇᖓᓄᑦ.

• ᐊᑐᕐᓗᒋᑦ ᕿᒥᕐᕈᐊᕐᓂᕐᒧᑦ, ᐊᐅᓚᔪᒃᑯᑦ ᐅᐊᔭᐅᑎᓕᕆᓂᕐᒧᑦ 
ᐃᓕᓐᓂᐊᕈᑕᐅᓂᐊᖅᑐᓂᑦ ᒪᒃᑯᒃᑐᓄᑦ.

• ᑲᑎᖃᑎᒋᓗᒋᑦ ᒪᒃᑯᒃᑐᑦ ᐃᓄᐃᑦ ᐃᓕᖅᑯᓯᕆᔭᐅᔪᓄᑦ 
ᐊᒻᒪᓗ ᐱᖅᑯᓯᕆᔭᐅᔪᓄᑦ ᐃᓕᓐᓂᐊᖅᑎᓪᓗᒋᑦ ᐋᖓᔮᕐᓇᑦᑐᑦ 
ᐱᕈᖅᑐᒥᓂᕐᓄᑦ ᓄᓇᒥ ᐱᓕᕆᐊᔅᓴᓄᑦ.

• ᐃᓂᓕᐅᕐᓗᓂ ᒪᒃᑯᒃᑐᓄᑦ ᐅᖃᖃᑎᖃᕐᓗᑎᒃ ᐃᓐᓇᕐᓄᑦ ᐊᒻᒪᓗ 
ᐊᓯᖏᓐᓄᑦ ᐅᖃᐅᔾᔪᐃᔨᓕᕆᔨᓄᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 
ᐃᓱᒫᓘᑎᒋᔭᐅᔪᓄᑦ ᐊᒻᒪᓗ ᐃᓱᒪᒋᔭᐅᔪᓄᑦ.

ᐊᑯᓂᐅᔪᒃᑯᑦ ᐅᖃᐅᔾᔪᐃᙳᐊᕐᓂᖅ:
• ᑲᔪᓯᓗᓂ ᑐᕌᒋᓗᒋᑦ ᓴᖅᑭᑎᑦᑎᓗᓂ ᐊᑲᐅᓈᖅᑐᓂᒃ 

ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᐊᑐᐃᓐᓇᐅᔪᔅᓴᓂᒃ ᐆᑦᑑᑎᒋᓗᒍ 
ᓇᓗᓇᐃᒃᑯᑕᐃᑦ ᐊᒻᒪᓗ ᐃᓕᓐᓂᐊᕈᑎᔅᓴᐃᑦ ᐃᓕᓐᓂᐊᕐᕕᒻᒥ 
ᐱᔾᔪᑎᖃᖅᑐᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᕐᓂᕐᒧᑦ, 
ᐋᓐᓂᐊᖅᑕᐃᓕᒪᓂᕐᒧᑦ ᐱᔾᔪᑎᒋᔭᐅᔪᑦ, ᒪᓕᒐᓕᕆᓂᕐᒧᑦ ᐊᒻᒪᓗ 
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐱᖁᑎᒋᔭᐅᔪᓄᑦ.

• ᓴᖅᑭᑎᑦᑎᓂᖅ ᐊᑐᐃᓐᓇᐅᔪᔅᓴᓂᒃ ᐊᔪᕐᓇᙱᑦᑐᑦ 
ᐊᑐᖅᑕᐅᔪᓐᓇᖅᑐᑦ ᐃᓚᒌᒃᑐᓄᑦ ᐊᒻᒪᓗ ᐃᓚᓐᓈᕆᔭᐅᔪᓄᑦ 
ᖃᕋᓴᐅᔭᓕᕆᓂᒃᑯᑦ (ᐆᑦᑑᑎᒋᓗᒍ ᖃᓄᖅ ᐅᖃᖃᑎᖃᕈᓐᓇᕐᓂᖅ 
ᓄᑕᖅᑲᓄᑦ).

• ᐱᒋᐊᕈᑎᒋᓗᒋᑦ ᐃᑲᔫᓯᐊᓄᑦ ᑲᑎᒪᔨᓂᑦ, ᐃᓱᒪᒧᑦ 
ᐋᓐᓂᐊᖅᑕᐃᓕᒪᓂᖅ/ᓄᖅᑲᕈᓐᓇᐃᓪᓕᔪᓄᑦ ᐃᑲᔪᖅᑕᐅᓂᖅ 
ᐊᒻᒪᓗ ᓄᓇᒥ ᐱᓕᕆᐊᔅᓴᓄᑦ ᑲᒪᓂᐊᕐᓗᒋᑦ ᓱᖏᐅᑎᓂᕐᒧᑦ.

• ᑮᓇᐅᔭᓕᐅᕈᑎᒋᓗᒋᑦ ᒪᒃᑯᒃᑐᓄᑦ ᐱᙳᐊᕈᑎᔅᓴᓄᑦ, 
ᐃᓱᒪᒧᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᓕᕆᐊᔅᓴᓂᑦ, ᐊᒻᒪᓗ 
ᓄᑖᓂᕐ ᐃᓕᓐᓂᐊᕐᕕᒻᒧᑦ ᐃᓪᓗᕈᓯᓂᒃ ᐃᓕᓐᓂᐊᕈᑎᔅᓴᓄᑦ 
ᐊᑐᖅᑕᐅᔪᓐᓇᖅᑐᓂᒃ/ᐃᓕᓐᓂᐊᕈᑎᔅᓴᐃᑦ. 

• ᓴᖅᑭᑎᑦᑎᓗᓂ ᐊᑐᐃᓐᓇᐅᔪᔅᓴᓂᑦ ᑐᓂᐅᖅᑲᐃᔾᔪᑎᔅᓴᓂᑦ 
ᓴᓇᕝᕕᒋᔭᐅᔪᓂ ᐊᒻᒪᓗ ᐱᓕᕆᐊᔅᓴᐃᑦ ᑐᕌᖓᔪᑦ ᓯᖓᐃᔪᓄᑦ 
ᐊᒻᒪᓗ ᓄᑖᑦ ᐊᖓᔪᖅᑳᖑᓂᐊᖅᑐᓄᑦ.

ᐅᖃᐅᔾᔪᐃᙳᐊᕐᓂᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ ᑐᓴᒐᔅᓴᓂᑦ:
• ᓄᑖᑦ ᑕᐃᒪᐅᓪᓚᕆᒃᑐᓂᒃ ᖃᐅᔨᔭᐅᓯᒪᔪᑦ ᐊᒻᒪᓗ 

ᐃᑲᔫᓯᐊᖅ ᐋᖓᔮᕐᓇᖅᑐᓄᑦ ᐱᕈᖅᑐᒥᓂᕐᓂᒃ ᐊᑐᖅᑕᐅᔪᑦ 
ᐱᕈᖅᐸᓪᓕᐊᑐᐃᓐᓇᖅᑐᑦ. ᐊᒥᓱᑦ ᐃᓕᓐᓂᐊᖅᑕᐅᔭᕆᐊᖃᖅᑐᑦ.

• ᖃᐅᔨᑎᒋᐊᕐᓗᒋᑦ ᐃᓄᐃᑦ ᐃᓕᒍᓐᓇᕐᒪᑕ ᐃᑲᔫᓯᐊᓄᑦ 
ᐊᑐᖅᑕᐅᑎᓪᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᕐᓄᑦ

• ᐱᒋᐊᕈᑎᒋᓗᒋᑦ ᐱᒻᒪᕆᐅᔪᓄᑦ ᐱᔪᓐᓇᐅᑎᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ 
ᓄᖑᑎᕆᒐᓱᐊᕐᓗᒋᑦ ᐊᑦᑕᕐᓇᖅᑐᑦ ᐃᓄᓐᓄᑦ ᐊᑐᓲᖑᔪᓄᑦ.

• ᐃᓕᑕᕆᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᒐᔪᒃᑐᑦ 
ᐊᓯᖏᓪᓗ ᓱᕋᕐᓇᖅᑐᑦ ᐃᓚᔅᓴᓂᑦ ᐆᑦᑑᑎᒋᓗᒍ ᐃᒥᐊᓗᒃ, ᑰᑮᓐ 
ᐊᒻᒪᓗ ᑐᐹᑭ. ᐃᓚᒋᓗᒋᑦ ᐊᑦᑕᕐᓇᖅᑐᓄᑦ ᓄᖑᑎᕋᓱᐊᕐᓂᕐᒧᑦ 
ᑖᔅᓱᒧᖓ ᐃᓕᑕᕆᔭᐅᔾᔪᑎᔅᓴᓄᑦ.

• ᐊᑕᐅᓯᙳᕐᓗᒋᑦ ᐃᓄᐃᑦ ᐃᓅᖃᑎᒌᓐᓂᕐᒧᑦ ᐱᒻᒪᕆᐅᓂᖏᓐᓄᑦ 
ᐊᑐᐃᓐᓇᐅᔪᔅᓴᓄᑦ ᐊᒻᒪᓗ ᐃᓕᓐᐊᕈᑎᔅᓴᓄᑦ 
ᐊᑐᖅᑕᐅᔪᓐᓇᖅᑐᓂᒃ ᒪᒃᑯᒃᑐᓄᑦ ᑎᑎᕋᖅᑕᐅᓗᑎᒃ 
ᐅᖃᐅᓯᕆᔭᖏᑎᒍᑦ.

• ᐱᔾᔪᑎᒋᒋᐊᕐᓗᒋᑦ ᐊᓈᓇ−ᓄᑕᕋᖅ ᐃᒻᒥᒃᑯᑦ ᑐᕌᖓᙱᓪᓗᑕ.

• ᐃᓱᒪᒋᓗᒍ ᐃᓅᓯᕆᔭᐅᔪᑦ ᐃᓄᓐᓂᒃ ᐃᓱᒪᒃᓴᖅᓯᐅᕈᑎᒋᓗᒋᑦ 
ᑐᙵᕝᕕᒋᓗᒋᑦ ᐊᔾᔨᖃᙱᑦᑐᑦ ᖃᓄᐃᓕᖓᓂᐊᖅᑐᒧᑦ.

• ᐊᑐᕐᓗᒍ ᐃᓄᒃ−ᓯᕗᓪᓕᖅ ᐅᖃᐅᓯᖓ (ᐆᑦᑑᑎᒋᓗᒍ 
ᐃᓄᒃ ᑭᓇ ᐊᑐᓲᖅ ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᒃ 
ᓄᖅᑲᕈᓐᓇᙱᓐᓂᓴᐅᔪᒧᑦ).

• ᐃᓱᒪᓗᒋᑦ ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑦᑕᕐᓇᕐᓂᖏᓐᓄᑦ 
ᓄᖑᑎᕆᒐᓱᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᓯᖓᐃᔪᓄᑦ 
ᐊᒻᒪᓗ ᐊᑲᐅᙱᔨᓕᐅᕈᑕᐅᔪᖃᖅᑐᑦ ᓱᕋᕐᓇᖅᑐᓂᒃ ᐃᓚᔅᓴᓄᑦ 
ᐊᑐᖅᑐᓂᑦ.

ᑐᑭᓯᐊᓇᑦᑎᐊᕐᓂᖅᓴᓄᑦ ᐅᖃᐅᔾᔪᐃᙳᐊᕐᓂᕐᒧᑦ ᐊᑏᑐᖅ 
ᐅᖃᓕᒫᕐᓗᒋᑦ ᐊᑕᖏᖅᓯᒪᔪᑦ ᐅᓂᒃᑳᓕᐊᕆᔭᕗᑦ ᐅᕙᓂ.

ᐊᑐᖅᑕᐅᔪᑦ ᑐᓴᒐᔅᓴᐅᔪᑦ: 

• ᐱᓂᐊᕐᓗᒋᑦ ᑕᐃᒪᐅᓪᓚᕆᒃᑐᑦ−ᑐᙵᕝᕖᑦ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᑐᑭᓯᐊᔾᔪᑎᒃᓴᖏᑦ ᐊᑲᐅᔪᒃᑯᑦ ᐃᑲᔫᓯᐊᑦ 
ᐊᑐᐃᓐᓇᐅᔪᓂᑦ.

• ᑐᓴᖅᑕᐅᓯᒪᔪᒃᑯᑦ ᐃᓱᒪᒃᓴᖅᓯᐅᕐᓗᓂ ᐋᖓᔮᕐᓇᖅᑐᑦ 
ᐱᕈᖅᑐᒥᓃᑦ ᐊᑐᖅᑕᐅᔪᓂᒃ.

• ᓄᖑᑎᕆᐊᕐᓗᒍ ᑕᐃᒪᐅᑐᐃᓐᓇᕆᐊᖃᖅᑐᑦ ᐊᑦᑕᕐᓇᖅᑐᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓂᑦ, ᐊᑐᕐᓂᐊᕐᓂᕈᓐᓂ.

ᖃᓄᐃᓕᐅᒃᑲᓐᓂᕐᓂᖅ
ᑲᒪᓂᐊᖅᑐᒍᑦ ᑐᓴᖅᑕᖅᑎᓐᓂᑦ ᓄᓇᓕᒥᐅᑕᓂᑦ ᐊᒻᒪᓗ ᓇᓗᓇᐃᒃᑕᕆᓗᒋᑦ ᐅᑯᓄᖓ ᑐᕌᒋᔭᐅᔪᓄᑦ:

• ᓴᖅᑭᑎᑦᑎᓗᓂ ᐊᑐᐃᓐᓇᐅᔪᔅᓴᓂᒃ ᑐᓴᒐᔅᓴᐅᑎᒋᐊᕐᓗᒋᑦ ᐱᔭᐅᔭᕆᐊᖃᖅᑐᓄᑦ ᐊᒻᒪᓗ 
ᐊᑲᐅᙱᓕᐅᕈᑕᐅᔪᓄᑦ.

• ᑐᔪᐃᓗᒋᑦ ᐊᑐᐃᓐᓇᐅᔪᔅᓴᐃᑦ ᐃᓄᓐᓄᑦ ᐊᒻᒪᓗ ᐱᔨᑦᑎᕋᖅᑎᐅᔪᓄᑦ ᐃᓄᐃᑦ ᓄᓇᓕᒫᖏᓐᓄᑦ ᐊᒻᒪᓗ 
ᓄᓇᓕᐸᐅᔭᑉ ᖃᓂᐊᓂᕐᒥᐅᑕᓄᑦ.

• ᐅᐸᒃᑲᓐᓂᕐᓗᒋᑦ ᓄᓇᓖᑦ ᐊᐱᕆᓗᒋᑦ ᐃᓄᐃᑦ ᐊᑐᐃᓐᓇᐅᔪᔅᓴᐃᑦ ᐃᑲᔫᑎᖃᕐᒪᖔᑕ ᐊᒻᒪᓗ 
ᕿᒥᕐᕈᐊᕐᓗᓂ ᓱᓇᐃᑦ ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐃᑲᔫᓯᐊᖑᔪᓐᓇᖅᑐᓂᑦ ᓇᓗᓇᐃᔭᖅᓯᒪᑦᑎᐊᖅᑐᒃᑯᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓃᑦ ᐊᑐᖅᑕᐅᓂᐊᖅᑎᓪᓗᒋᑦ ᐊᑦᑕᕐᓇᙱᓐᓂᖏᓐᓄᑦ.

ᖃᓄᐃᒃᑲᓗᐊᖅᑎᓪᓗᒍ ᓄᓇᒥ ᐃᓕᓐᓂᐊᕈᑎᔅᓴᐃᑦ ᒪᒃᑯᒃᑐᓄᑦ ᐱᓕᕆᖃᑎᒋᓗᒋᑦ ᐃᓐᓇᐃᑦ, ᐅᕝᕙᓘᓐᓃᑦ 
ᐊᑐᐃᓐᓇᐅᔪᔅᓴᐃᑦ ᓴᖅᑭᑎᑕᐅᔪᑦ ᐊᒻᒪᓗ ᑐᓂᐅᖅᑲᖅᑕᐅᔪᑦ ᐱᔾᔪᑎᒋᓗᐊᖅᑐᒋᑦ ᓯᖓᐃᔪᓄᑦ ᐊᒻᒪᓗ 
ᐊᒫᒪᒃᑎᑦᑎᔪᓄᑦ, ᐃᑉᐱᒍᓱᒃᑐᒍᑦ ᖃᖓᑦᑕᖅᑕᐅᓂᕐᒧᑦ ᐃᓚᒋᔭᐅᔪᑦ ᐃᑉᐱᒍᓱᓐᓂᕐᒧᑦ ᐊᒻᒪᓗ ᐃᑲᔫᓯᐊᓂᑦ 
ᓄᓇᒋᔭᑦᑎᓐᓂ ᐸᕐᓇᒃᓯᒪᔪᑦ ᐃᑲᔪᕐᓂᐊᕐᓗᑎᒃ ᐱᕚᓪᓕᕆᐊᕐᓗᒋᑦ ᑐᕌᒋᔭᕗᑦ ᓄᖑᑎᕆᕙᓪᓕᐊᓗᒋᑦ 
ᐋᖓᔮᕐᓇᖅᑐᑦ ᐱᕈᖅᑐᒥᓂᕐᓄᑦ−ᐃᓚᒋᔭᐅᔪᑦ ᒪᒃᑯᒃᑐᓄᑦ ᐊᒻᒪᓗ ᐱᐊᕋᕐᓄᑦ.

